
Dengar kehendak rakyat

Ahmad Zahid perlu terbuka
OLEH HAFIZAN TAIB

SHAH ALAM - Datuk Seri Ah-
mad Zahid Hamidi perlu me-
mahami prinsip demokrasi dan 
bersikap terbuka dalam segala 
isu bersesuaian kehendak rak-
yat yang menuntut perubahan.

Timbalan Presiden KEADIL-
AN, Dato’ Seri Mohamed Azmin 
Ali berkata, sikap Timbalan Per-
dana Menteri itu yang menya-
makan pembangkang dengan 
taktik politik pemimpin Nazi 
Jerman, Adolf Hitler adalah ber-
tentangan prinsip demokrasi 
diamalkan di negara ini.

“Saya rasa Zahid perlu mema-
hami prinsip demokrasi dan lebih 
terbuka dalam perkara ini ber-
sesuaian dengan kehendak juga 
perubahan yang berlaku dalam 
negara serta dunia ketika ini.

“Diharap beliau faham supa-
ya kita boleh membuka ruang 
dan peluang kepada rakyat,” ka-
tanya kepada media.

Mohamed Azmin yang juga 
Dato' Menteri Besar itu berkata 
demikian mengulas kenyataan 
Zahid dalam ucapan perasmi-
an Perhimpunan Agung perge-
rakan Wanita, Pemuda dan 
Puteri Umno 2016 di Dewan 
Merdeka, Putra World Trade 
Center (PWTC), pada 29 Novem-
ber lalu.

Sebelum ini, Zahid berkata, 
pembangkang cuba menarik 
orang ramai dengan dakwaan 
bahawa Malaysia akan bankrap 
bersama “cerita rekaan” lain se-
perti dilakukan Hitler.

Sementara itu, Naib Presiden 
KEADILAN, Tian Chua berkata, 
Perdana Menteri, Datuk Seri Na-
jib Razak mampu mengekalkan 
kuasa ekoran tiada keberanian 
dalam kalangan pemimpin un-
tuk mencabar kedudukannya.

Beliau berkata, tindakan itu 
menyebabkan sokongan rakyat 
terhadap Umno kian susut, di-
tambah imej buruk Najib yang 

�USD=RM� tahun depan?
SHAH ALAM - Bank Negara Ma-
laysia (BNM) disaran memikirkan 
alternatif bagi mengelakkan nilai 
ringgit terus menjunam jika lang-
kah pengukuhan diambil tidak 
memberi kesan positif terhadap 
mata wang negara.

Mantan Timbalan BNM, Dr Rosli 
Yaakob berkata, jika penyusutan 
ringgit berterusan, nilai ringgit 
bakal mencecah ke paras RM5 bagi 
setiap 1 dolar Amerika Syarikat 
(AS), pada tahun depan.

“Kalau ringgit dalam keadaan 
sekarang dan BNM tidak mengam-
bil langkah konkrit, kemungkinan 
ringgit bergerak ke arah RM5 bagi 
1 dolar.

“Ia mungkin boleh berlaku 
dalam tempoh lima bulan atau 
setahun akan datang meman-
dangkan nilai ringgit semakin 
merudum,” katanya kepada Se-
langorKini.

Rosli berkata, antara faktor lain 

mendorong kejatuhan nilai ring-
git adalah harga petroleum antara-
bangsa yang kekal di bawah paras 
50 dolar AS setong, sekali gus me-
nyebabkan kebarangkalian untuk 
ringgit kembali kukuh adalah kecil.

Katanya, jumlah hutang negara 
yang semakin tinggi tanpa kawa-
lan ketat turut menjejaskan ringgit 
ekoran semua transaksi bayaran 
hutang hanya boleh dibuat dalam 
mata wang asing.

“Inilah faktor yang boleh me-
nyebabkan nilai ringgit ‘teruja’ dan 
bergerak ke arah RM5 sedolar, 
cuma bila masanya kita tidak tahu,” 
katanya.

BNM mengumumkan lang-
kah mengenakan peraturan baru 
yang mewajibkan pengeksport 
mengekalkan 25 peratus daripa-
da hasil eksport mereka di dalam 
mata wang asing, manakala 
bakinya perlu ditukar kepada 
ringgit.

Jangan gopoh laksana HSR
SHAH ALAM - Kerajaan Perse-
kutuan diingatkan untuk tidak 
tergesa-gesa melancarkan pro-
jek kereta api berkelajuan tinggi 
(HSR) yang bakal menelan kos 
RM50 bilion.

Pengarah Strategi KEADILAN, 
Sim Tze Tzin berkata, Keretapi 
Tanah Melayu Berhad (KTMB) 
sepatutnya diberikan peluang 
melancarkan perkhidmatan ETS 
(electric train service) antara Kuala 
Lumpur dan Singapura terlebih 
dahulu.

“Mengikut analisis pakar ke-
wangan, projek HSR memerlukan 
140 juta trip setahun untuk ‘break 
even’, bersamaan 384,000 trip se-
tiap hari.

“Populasi Malaysia, Singapura 
dan pelancong tidak mencukupi 
untuk memenuhi 384,000 trip se-
tiap hari.

“Maka, walau tidak diingi-
ni, projek HSR mungkin akan 

terpalit dengan pelbagai skandal.
“Umno bukan tidak sedar Na-

jib dikaitkan dengan pelbagai 

skandal termasuk 1Malaysia De-
velopment Berhad (1MDB) yang 
melemahkan negara tetapi me-

reka tidak mempunyai kebera-
nian untuk mencabar kedudu-
kan Najib,” katanya.

bankrap juga,” katanya dalam ke-
nyataan.

Pada masa sama, Tze Tzin ber-
kata, kos sebenar projek HSR di-
jangka jauh lebih tinggi ekoran 
inflasi juga nilai ringgit yang se-
makin lemah.

“Adakah kerajaan akan menjual 

tanah di sepanjang landasan HSR 
kepada syarikat dari China atau 
Jepun yang dijangka memena-
ngi tender untuk membiayai kos 
tinggi projek berkenaan.

“Jika benar, berapa banyak ta-
nah yang akan dikorbankan demi 
projek mewah HSR ini?” 



Smart City: Amsterdam, Barcelona 
dan Taipei contoh terbaik 
SHAH ALAM - Selangor disa-
rankan mengambil pendekatan 
terbaik seperti dilaksanakan di 
peringkat antarabangsa bagi 
merealisasikan hasrat pemba-
ngunan Smart City di negeri itu.

Timbalan Pengarah Smart Se-
langor Delivery Unit (SSDU), Dr 
Fahmi Ngah berkata, Barcelona 
(Sepanyol), Taipei City (Taiwan) 
dan Amsterdam menjadi contoh 
terbaik pembinaan Smart City di 
peringkat antarabangsa.

“Pendekatan itu boleh dilak-
sanakan di Selangor dengan 
menilai beberapa perspektif dan 
idea yang boleh diguna pakai ke 
arah Smart State,” katanya.

Dr Fahmi berkata demikian 

sebagai moderator Selangor 
Smart City Conference 2016 di 
The Saujana Hotel, di sini, pada 
6 Disember lalu.

Sebelumya, panel luar, Pe-
ngarah Smart Urban Project, 
Elia Hernando Navarro (Sepa-
nyol) dan Timbalan Datuk Ban-
dar Taipei City, Chin Rong Lin 
(Taiwan) diundang sebagai 
panel bagi berkongsi pengala-
man pembangunan Smart City 
di negara masing-masing.

Turut diundang, Pengarah 
Strategi Low Carbon Urban 
Planning Amsterdam, Frans An-
ton Vermast dan Dato’ Faris Ya-
haya, wakil Smart City Cyber-
jaya.

Berkongsi pembinaan Smart 
City di negara masing-masing, 
keempat-empat panel merang-
kumkan bahawa pembangu-
nan teknologi dan penyelesaian 
berteraskan idea smart diyakini 
mampu merealisasikan hasrat 
Smart City.

Ia termasuk tumpuan 12 kom-
ponen utama bagi meningkat-
kan kualiti kehidupan bandar 
hijau, mesra alam, pendidikan, 
kesihatan, sains dan teknologi.

Penganjuran Selangor Smart 
City International Conference 
2016 adalah sebahagian dari-
pada inisiatif Kerajaan Negeri 
merancakkan lagi agenda pem-
bangunan Smart City.

Paras empangan memuaskan
SHAH ALAM - Empangan Su-
ngai Selangor mencatat bacaan 
memuaskan, pada tahap 52.75 
peratus seperti dilaporkan la-
man sesawang Lembaga Urus 
Air Selangor (LUAS), www.luas.
gov.my setakat 6 Disember lalu.

Berdasarkan situasi semasa, 
tiada sebarang masalah berke-
naan proses pengagihan bekal-
an air kepada pengguna di selu-
ruh Selangor dan Lembah Klang.

Empangan Sungai Selangor 
yang membekalkan keperlu-
an kepada kira-kira 60 peratus 
pengguna, menjalankan opera-
si seperti sedia kala.

Manakala, empangan lain 
antaranya Langat dengan ba-
caan 77.34 peratus, Semenyih 
(75.68 peratus), Tasik Subang 
(62.14 peratus) dan Sungai 
Tinggi (61.08 peratus).

Ia diikuti Kolam Takungan 
Sungai Labu (58.04 peratus), 
Klang Gates (52.84 peratus) 
dan Batu (46.61 peratus).

Faktor hujan lebat di be-
berapa kawasan sejak kebe-
lakangan ini menyumbang 
kepada peningkatan paras air 
sungai, sekali gus membantu 
meningkatkan paras air di 
empangan.

OLEH AFIX REDZUAN

KLANG - DYMM Sultan Sela-
ngor, Sultan Sharafuddin Id-
ris Shah menziarahi makam 
ayahanda, Almarhum Sultan 
Salahuddin Abdul Aziz Shah di 
Makam Diraja Klang bersem-
pena ulang tahun keputeraan 
baginda ke-71.

Baginda bersama DYTM 
Raja Muda Selangor, Tengku 
Amir Shah tiba di perkarangan 
makam sekitar jam 10 pagi, 
pada 6 Disember lalu.

Baginda turut diiringi Dato’ 
Menteri Besar, Dato’ Seri Mo-
hamed Azmin Ali dan Mufti Se-
langor, Dato’ Mohd Tamyes Abd 
Wahid.

 Majlis dimulakan dengan 
bacaan tahlil dan doa selama 
setengah jam dipimpin Mohd 
Tamyes.

Baginda kemudiannya me-
nabur bunga dan menyiram 
air mawar di beberapa makam 
sebelum berangkat pulang 
meninggalkan perkarangan 
istana.

Ulang tahun Keputeraan Sultan Selangor ke-71

Sultan ziarah 
makam almarhum 
ayahanda

SHAH ALAM - Selangor Smart 
City International Conference 
(SSCIC) 2016 memberi pende-
dahan kepada umum terhadap 
usaha Kerajaan Negeri memba- 
ngunkan Selangor sebagai 
Smart City.

Ketua Pegawai Eksekutif 
Pemerbadanan Menteri Be-
sar (MBI), Raja Shahreen Raja 
Othman berkata, persidangan 
terbabit dilaksanakan sela-
ras komitmen Kerajaan Negeri 
merealisasikan gagasan Smart 
State.

 “Untuk menjadi ‘smart’ ia me-
merlukan sebuah pengembara-
an yang perlu diselongkar dan 
difahami semua pihak supaya 
idea juga input pembangunan 
Smart State dapat diterjemah-
kan kepada umum.

“Usaha ini memerlukan pema-
haman membabitkan peranca- 
ngan bersistematik daripada 
Kerajaan Negeri dan pemaha-
man berkualiti kepada masyara-
kat Selangor.

“Keperluan inilah menjadi 
komitmen dan hasrat Kerajaan 
Negeri untuk terus giat melak-
sanakan agenda Smart State,” ka-
tanya.

Beliau berkata demikian ke-
tika pembukaan persidangan 

di Hotel Saujana Kuala Lumpur, 
pada 6 Disember lalu.

Hadir sama, Exco Pelanco-
ngan, Alam Sekitar, Teknologi 
Hijau dan Hal Ehwal Pengguna, 
Elizabeth Wong dan Timbalan 
Pengarah Smart Selangor Deli-
very Unit (SSDU), Dr Fahmi Ngah.

Disertai lebih 500 penjawat 
awam, wakil swasta, penggiat 
industri dalam dan luar negara, 
persidangan bermula 6 hingga 
7 Disember adalah lanjutan ke-
pada penganjuran Lab Smart Se-
langor, pada Jun lalu.

Persidangan turut memberi 
tumpuan kepada perkongsian 
ilmu menerusi empat sesi iaitu 
Smart City Knowledge Exchange, 
Smart Solutions for Smarter Ci-
ties, Leveraging IOT: Smart Mobi-
lity & Education dan Smart Entre-
preneurs: Fireside Chat.

Turut dibincangkan sesi pe-
nerangan bagi pembangunan 
Smart Startup & Solution Provider 
Showcase termasuk Smart Mo-
bility & Travel dan Smart Retail & 
Services.

Terdahulu, Kerajaan Negeri 
komited melaksanakan pelan 
jangka panjang dan inisiatif 
mengukuhkan agenda Smart 
Selangor yang mula diperkenal-
kan sejak 2014.

SSCIC ���� realisasi 
gagasan ‘Smart State’

OLEH NORHAYATI UMOR

SHAH ALAM - Kakitangan hospital 
kerajaan termasuk doktor dinasi-
hatkan bersikap profesional dan 
mementingkan perkhidmatan ter-
baik kepada rakyat.

DYMM Sultan Selangor, Sultan 
Sharafuddin Idris Shah bertitah, 
doktor, pegawai dan kakitangan 
perlu bersabar dalam menangani 
kehendak pesakit.

Titah baginda, hal itu kerana 
rakyat hanya boleh mendapatkan 
rawatan yang murah dan berkesan 
di hospital kerajaan sahaja.

“Beta menyedari tugas seorang 
doktor khususnya amat mencabar 
dan memerlukan kesabaran tinggi, 
namun beta mahu tugas juga tang-
gungjawab ini dijalankan dengan 
kesabaran serta dedikasi tinggi.

“Pihak kerajaan juga hendaklah 
menjaga kebajikan dengan mem-
beri insentif serta keistimewaan 
kepada kakitangan kerana mere-
ka perlu mendapat pengiktirafan 
sewajarnya,” titah baginda ketika 

Beri perkhidmatan terbaik

Kakitangan hospital perlu 
sabar dan profesional

SHAH ALAM - DYMM Sultan Selangor, 
Sultan Sharafuddin Idris Shah bertitah 
supaya peralatan dan fasiliti lama di se-
tiap hospital negeri itu diganti segera.

Baginda bertitah, perkara terbabit 
perlu diambil perhatian serius bagi 
mencegah perkara tidak diingini berlaku 
kepada pesakit dan kakitangan hospital.

 “Beta mengingatkan supaya setiap 
fasiliti kesihatan lama atau rosak diganti 
segera bagi mengelakkan kejadian tidak 
diingini berlaku.

“Beta juga mahu semua hospital 
mempunyai sistem pencegahan keba-
karan yang efisien dan berfungsi dengan 
baik,” titah baginda.

Pada masa sama, baginda menitah-
kan semua pegawai dan kakitangan hos-
pital bersiap siaga menghadapi situasi 
kecemasan yang mungkin akan berlaku.

Titah baginda, setiap projek 
membabitkan kepentingan rakyat perlu 

disiapkan mengikut jadual ditetapkan.
“Agensi pelaksana yang dipertang-

gungjawabkan ke atas projek henda-
klah memantau dengan teliti pelaksa-
naannya.

“Ini bagi menjamin keperluan rawatan 
perubatan kepada rakyat dapat dilak-
sanakan dan tidak terbeban dengan kos 
sara hidup yang semakin meningkat,” ti-
tah baginda.

Hospital Shah Alam yang siap 
sepenuhnya pada Januari lalu adalah 
hospital pakar major juga sekuder de-
ngan kapasiti 300 katil dan 14 jenis 
kepakaran.

Kemudahannya membabitkan 244 
katil untuk pesakit di wad terdiri dari Wad 
Kelas 1, 2 dan 3, 28 katil NICU, tujuh katil 
ICU, 14 katil HDW dan tujuh katil CCU.

Selain itu, ia turut dilengkapi 10 de-
wan bedah, 20 bilik bersalin dan 20 me-
sin haemodialisis.

Ganti fasiliti lama hospital

SHAH ALAM - Rakyat di negeri ini diseru 
menjaga kebersihan kediaman atau tempat 
kerja bagi mengelakkan penularan wabak 
zika dan denggi.

DYMM Sultan Selangor, Sultan Sharafud-
din Idris Shah bertitah, rakyat hendaklah 
sentiasa memastikan kawasan persekitaran 
bersih dan bebas dari sebarang penyakit.

Titah baginda, status negeri maju akan 
dikecapi jika rakyat sentiasa sihat dan cergas.

“Kebersihan negeri adalah tanggungja-
wab secara bersama bukan hanya individu.

“Amalan menjaga kebersihan hendaklah 
dipraktikkan semua golongan supaya me-
reka sentiasa sihat ke arah membangunkan 
negara lebih sempurna,” titah baginda.

Sultan Sharafuddin turut menyeru 
rakyat mengamalkan gaya hidup sihat 
dan meningkatkan ilmu pengetahuan ke-
sihatan.

Titah baginda, rakyat perlu bijak memilih 
yang terbaik untuk mengekalkan kesihatan, 
sekali gus tidak memberi kesan buruk ter-
hadap fizikal dan mental.

“Ini dapat dilakukan dengan merujuk 
dan bertanya kepada mereka yang bertau-
liah dalam bidang perubatan.

“Beta juga menasihatkan kepada rakyat 
supaya tidak terpengaruh dan mengelak-
kan diri daripada menggunakan ubat-
ubatan yang tidak disahkan Kementerian 
Kesihatan Malaysia (KKM),” titah baginda.

Tingkat kebersihan elak zika, denggi

merasmikan Hospital Shah Alam, 
di sini, pada 1 Disember lalu.

Baginda turut berharap hospital 
terbabit dapat mengurangkan ke-
sesakan di hospital sedia ada dan 
membolehkan rakyat mendapat-
kan rawatan terbaik dengan kos 

murah juga berpatutan.
“Beta bersyukur kerana hospital 

yang sekian lama dinantikan pen-
duduk siap dibina dan beroperasi, 
pada tahap sepatutnya.

“Dengan siap terbinanya hospi-
tal ini, rakyat khususnya penduduk 

sekitar mempunyai pilihan lain dan 
tidak bergantung kepada Hospital 
Tengku Ampuan Rahimah Klang 
serta Pusat Perubatan Universiti 
Malaya,” titah baginda.

Terdahulu, Sultan Selangor tu-
rut berkunjung ke pameran evolu-

si kesihatan sebelum membuat 
lawatan ke wad padeatrik untuk 
beramah mesra bersama pesakit 
kanak-kanak.

 Turut berangkat, DYMM Teng-
ku Permaisuri Selangor, Tengku 
Permaisuri Norashikin.

Hadir sama, Dato’ Menteri Be-
sar, Dato’ Seri Mohamed Azmin Ali 
dan isteri, Datin Seri Shamshida 
Taharin; Menteri Kesihatan, Datuk 
Seri Dr S Subramaniam juga Tim-
balan Menteri Kesihatan, Datuk 
Seri Dr Hilmi Yahaya.

Sehingga September lalu, 
Hospital Shah Alam mencatat-
kan kedatangan 107,135 pesakit 
merangkumi 45,456 pesakit di 
Klinik Pakar dan 61,679 pesakit 
di Jabatan Kecemasan, manaka-
la kemasukan pesakit ke wad 
adalah 16,439 dengan kadar pu-
rata Bed Occupancy Rate (BOR) 
74.58 peratus.

Bilangan kelahiran yang di-
catatkan adalah 5,062, selain 
3,287 pembedahan dijalankan di 
hospital terbabit.

SIDANG PENGARANG

OLEH HAFIZAN TAIB

SHAH ALAM - Kerajaan Negeri 
komited membangunkan lebih 
banyak Maahad Intergrasi Tah-
fiz Selangor (MITS) di negeri itu 
demi kemajuan pendidikan Islam 
serta melahirkan golongan huf-
faz profesional.

Dato’ Menteri Besar, Dato’ Seri 
Mohamed Azmin Ali berkata, Se-
langor berjaya melahirkan 660 
huffaz muda yang bukan sahaja 
mampu menghafaz al-Quran 
tetapi merangkul kecemerlangan 
dalam bidang akademik sejak 
penubuhan dua MITS.

 “Kerajaan Negeri berazam 
membangunkan lebih banyak 
MITS sebagai model pendidikan 
tahfiz. Kita juga bersetuju me-
nambah bilangan guru kontrak 
dan tetap bagi memastikan pro-
ses pengajaran juga pembela-
jaran berjalan lancar serta kon-
dusif,” katanya.

Beliau berkata demikian dalam 
Majlis Graduasi Qurra’ Maahad In-
tergrasi Tahfiz Selangor kali ke-
empat 2016 di Dewan Jubli Pe-
rak, pada 30 November lalu.

Mohamed Azmin berkata, ma-
joriti graduan MITS mendapat 
tawaran di institusi pengajian 
tinggi dalam pelbagai bidang 
pengajian profesional berdasar-
kan rekod JAIS.

Sehubungan itu, katanya, 
Kerajaan Negeri mengesyorkan 
graduan MITS yang memperoleh 
ijazah sarjana muda mengambil 
peluang program ‘Selangor Busi-
ness School’ yang akan bermula, 
pada September 2017.

“Saya bersyukur Selangor tun-
tas bagi melahirkan lebih ramai 
generasi huffaz profesional yang 
menguasai ilmu al-Quran secara 
komprehensif.

“Kerajaan Negeri melakukan 
anjakan paradigma dalam pendi-
dikan tahfiz al-Quran yang tidak 

hanya memberi fokus kepada 
pengajian ilmu al-Quran tetapi 
dilaksanakan secara bersepadu 
mengikut epistemologi Islam. Ini 
bermakna pendidikan tahfiz di-
intergrasikan dengan ilmu sains 
dan teknologi,” katanya.

Sebagai penghargaan ke-
pada semua graduan, beliau 
mengumumkan Kerajaan Ne-
geri bersetuju memberikan in-
sentif RM1,000 setiap seorang, 
manakala empat pelajar ter-
baik yang menerima anugerah 
khas masing-masing mendapat 
RM3,000.

Dalam majlis itu, beliau turut 
menyampaikan sijil khatam al-
Quran kepada 102 huffaz terma-
suk kepada empat pelajar terbaik 
iaitu Luqman Al Hakim Abdul 
Jabar dan Nur Fatimah Aimiros 
dari MITS Kuala Langat serta Mu-
hammad Rujhan Mohd Subari 
juga Naiemah Mohamad (MITS 
Klang).

Demi pembangunan pendidikan Islam

Bangun lebih 
banyak MITS 

SHAH ALAM - Kerja baik pulih 
kawasan tanah runtuh di Taman 
Idaman, Serendah siap dalam 
tempoh empat hari, berban-
ding tujuh hari yang dijadual-
kan.

Exco Infrastruktur, Kemuda-
han Awam dan Industri Asas 
Tani, Zaidy Abdul Talib berkata, 
Jabatan Kerja Raya (JKR) memu-
lakan kerja pada 26 November 
lalu dan siap, pada 30 Novem-
ber lalu.

Katanya, jalan berkenaan juga 
sudah mula dibuka untuk ken-
deraan ringan sejak tarikh itu.

“Ini adalah hasil daripada 
langkah drastik diambil Kera-
jaan Selangor untuk JKR negeri 
memulakan kerja baik pulih.

“Walaupun ketika kejadian 
Dato' Menteri Besar berada 
di Jepun, namun peruntukan 
segera diluluskan untuk JKR te-
rus mulakan kerja.

“Tahniah kepada JKR Sela-
ngor,” katanya kepada Selangor-
Kini.

Pada 26 November lalu, 
sekurang-kurangnya enam 
kereta, dua motosikal dan se-
buah van milik penduduk ter-
timbus dalam runtuhan di Ta-
man Idaman.

Kerja baik pulih selesai 
lebih awal

Runtuhan sepanjang hampir 
100 meter dari kawasan rumah 
teres sehingga ke bekas lom-
bong di situ turut meranapkan 
tujuh unit kedai.

Kerajaan Negeri bersetuju 
membiayai pembinaan semula 
jalan raya utama yang melalui 
jalan dalam dan luar dengan 
anggaran kos RM5 juta.

SHAH ALAM - Mesyuarat Tindak-
an Ekonomi Selangor (MTES) me-
luluskan kenaikan kadar Skim 
Bantuan Am antara 100 hingga 
150 peratus, pada 1 Disember 
lalu, umum Exco Kesihatan, Ke-
bajikan, Hal Ehwal Wanita dan 
Keluarga, Dr Daroyah Alwi.

Beliau berkata, RM31,694,650 
turut diperuntukkan bagi men-
jayakan skim bantuan itu pada 
tahun hadapan yang dijangka 
memberi manfaat kepada 10,000 
penerima termasuk 4,761 peneri-
ma sedia ada.

 “Ini adalah penambahan jum-
lah penerima sebanyak 5,239 

orang iaitu peningkatan 52.4 pe-
ratus. 

"Dengan kenaikan kadar ini, 
Selangor muncul antara negeri 
tertinggi di Malaysia dalam kuan-
tum Skim Bantuan Am” katanya 
dalam kenyataan, pada 2 Disem-
ber lalu.

Pada masa sama, beliau ber-
kata, Kerajaan Negeri juga ber-
setuju untuk mengguna pakai 
Pendapatan Garis Kemiskinan 
(PGK) pada kadar RM1,500 ber-
banding RM720 sebelum ini.

“Usaha ini diharap dapat 
merapatkan jurang kemiskinan 
yang semakin membesar aki-

bat kenaikan harga barangan 
asas seterusnya mengurangkan 
tekanan rakyat.

“Ia membuktikan keprihatinan 
Kerajaan Negeri terhadap nasib 
rakyat termiskin sejajar dengan 
semangat #SmartSelangor,” ka-
tanya.

Pada 7 November lalu, Da-
royah berkata, Kerajaan Negeri se-
dia mengkaji kenaikan Skim Ban-
tuan Am dalam tempoh terdekat 
ekoran keperluan mendesak.

Kadar bantuan sebelum 
ini adalah RM100, RM150 dan 
RM175 yang kini dinaikkan ke-
pada RM250, RM300 dan RM350.

Skim Bantuan Am naik ���%

Ini adalah hasil 
daripada langkah 
drastik diambil 
Kerajaan Selangor 
untuk JKR negeri 
memulakan kerja baik 
pulih. Walaupun 
ketika kejadian Dato' 
Menteri Besar 
berada di Jepun, 
namun peruntukan 
segera diluluskan 
untuk JKR terus 
mulakan kerja

ZAIDY ABDUL TALIB
Exco Infrastruktur, 
Kemudahan Awam dan 
Industri Asas Tani



Ekonomi
6 SelangorKini 9 - 16 Disember 2016

SUBANG JAYA - Khidmat Pest Controller 
Operator (PCO) dijangka akan dilaksanakan 
dalam tempoh terdekat dalam usaha 
menangani wabak denggi dan zika di Se-
langor.

Exco Kesihatan, Kebajikan, Hal Ehwal 
Wanita dan Keluarga, Dr Daroyah Alwi ber-
kata, pelaksanaan khidmat PCO itu dijalan-
kan serentak di seluruh negeri.

Katanya, Kerajaan Negeri kini sedang 
mengenal pasti kawasan dan tapak untuk 
melaksanakan khidmat terbaik.

“Peruntukan RM5 juta seperti diumum-
kan dalam Belanjawan Selangor 2017 sudah 
tersedia dan kita akan laksanakan, pada bila-
bila masa.

“Ketika ini, kita sedang mencari tapak 
atau kawasan yang dikenal pasti untuk di-
laksanakan,” katanya kepada SelangorKini.

Daroyah berkata, PCO yang dilantik akan 
melaksanakan kawalan ‘fogging’ dan ‘larva-
siding’, sekali gus membantu pihak berkua-
sa tempatan (PBT) mengawal pembiakan 
nyamuk.

Beliau turut berharap khidmat yang bakal 
diwujudkan itu membantu PBT kekurangan 
dana yang mempunyai hotspot tinggi.

“Dalam menangani wabak ini, khidmat 
PBT dan Pejabat Kesihatan Daerah tidak cu-
kup, jadi kita perlukan khidmat PCO kerana 
mereka mempunyai kemahiran juga pera-
latan.

“Biasanya PCO dilantik pemaju atau syari-
kat untuk membuat kawalan di tapak bi-
naan,” katanya.

SHAH ALAM - HIJRAH Selangor meneri-
ma kunjungan delegasi dari Sudan yang 
berhasrat mengenali lebih dekat skim 
pinjaman mikrokredit itu, pada 1 Novem-
ber lalu.

Exco Pembangunan Generasi Muda, 
Sukan, Kebudayaan dan Pembangunan 
Usahawan, Amirudin Shari berkata, ia 
adalah petanda positif bahawa HIJRAH 
bukan sahaja dikenali di peringkat na-
sional, malahan mendapat perhatian di 
peringkat global.

Katanya, kunjungan itu juga membuka 
peluang kepada kedua-dua belah pihak 
untuk berkongsi pengalaman dan pan-
dangan berkenaan skim terbabit.

“Kehadiran mereka antara lain bagi 
mendalami skim mikrokredit yang dilak-
sanakan.

“Ada antara mereka juga terlibat lebih 
20 tahun dalam skim serupa, jadi kita pa-

tut ambil peluang ini untuk belajar ban-
yak perkara daripada mereka yang ber-
pengalaman,” katanya.

Terdahulu, beliau menyambut kunju-
ngan satu hari daripada delegasi Sudan di 
Bangunan SUK dengan diiringi Pengerusi 
Eksekutif HIJRAH, Dato’ Mansor Othman 
dan Ketua Pegawai Operasi HIJRAH, Ros-
lim Md Akhir.

Sementara delegasi Sudan diketuai 
Menteri Kewangan dan Ekonomi Ne- 
geri Sungai Nil, Awad Al Seed Mohamed 
Ali Alzebair; penyelidik, Dr Anwar Amar; 
Pegawai Jabatan Kewangan Mikro Sudan, 
Asma Manddor Almahadi dan Pegawai Ins- 
titusi Kewangan Mikro, Elsharif Ahmed 
Elsharif Kafi.

Selain mendengar taklimat berkenaan 
HIJRAH, delegasi juga dibawa melawat 
premis peserta HIJRAH di sekitar Shah 
Alam.

OLEH LIZAWATI MADFA

SHAH ALAM - Kerajaan Negeri berhas-
rat melebarkan sayap Bazaar HIJRAH 
dengan lebih meluas di samping me-
nyelaraskannya bersama program lain.

Exco Pembangunan Generasi Muda, 
Sukan, Kebudayaan dan Pembangu-

nan Usahawan, Amirudin Shari 
berkata, ia termasuk ker-

Bazaar HIJRAH diperluas 

Lebih menarik, murah
Khidmat PCO 
tangani denggi 
dan zika

HIJRAH terima kunjungan 
delegasi Sudan

jasama dengan produk berasaskan agro 
tani di bawah portfolio pertanian dan 
pasar malam di bawah pihak berkuasa 
tempatan (PBT).

“Kita mahu Bazaar HIJRAH menjadi 
contoh program penjaja yang lebih me-
narik dengan harga murah seperti yang 
boleh didapati di pasar malam.

“Ini termasuk menjenamakan semu-
la program sedia ada dan dinamakan 
dengan HIJRAH, namun ia hanya boleh 
dicapai jika mendapat kerjasama baik 
daripada pihak berkenaan termasuk 
PBT,” katanya.

Pada masa sama, Amirudin ber-

kata, skim mikrokredit HIJRAH mene-
rima sambutan baik dalam kalangan 
peserta juga peniaga dan penjaja.

“Kita mengambil maklum respon 
positif dan akan menyusun peranca-
ngan lebih baik supaya Bazaar HIJRAH 
menjadi jenama yang boleh dibang-
gakan di Selangor,” katanya.

Pada 2 Oktober lalu, Bazaar HIJRAH 
memulakan operasi sulungnya di Am-
pang Jaya membabitkan penyertaan 
lebih 100 gerai.

HIJRAH adalah program mikrokredit 
bersepadu gagasan Dato’ Menteri Be-
sar, Dato’ Seri Mohamed Azmin Ali.

Telefon sekarang untuk merebut peluang 
memenangi hadiah-hadiah ditawarkan:

Tangani isu Rohingya

ASEAN perlu 
campur tangan 
OLEH HAFIZAN TAIB

SHAH ALAM - KEADILAN mendesak Per-
satuan Negara-negara Asia Tenggara (ASE-
AN) bersuara dan campur tangan terhadap 
isu penghapusan masyarakat Islam Ro-
hingya yang semakin serius di Myanmar.

Timbalan Presiden KEADILAN, Dato’ 
Seri Mohamed Azmin Ali berkata, ASEAN 
perlu bertindak segera dalam menangani 
isu terbabit demi mempertahankan hak 
dan keselamatan kumpulan tertindas.

“Saya dan KEADILAN bertegas bahawa 
ASEAN sepatutnya tidak lagi memperta-

hankan amalan polisi tidak campur ta-
ngan dan perlu menyuarakan pandangan 
serta melindungi hak kumpulan minoriti 
di Myanmar,” katanya kepada media.

Pada masa sama, Dato' Menteri Besar 
itu turut berharap Myanmar terutama 
menteri luarnya, Aung San Suu Kyi supaya 
tidak terus berdiam diri dan menyatakan 
pendirian berkenaan perkara terbabit.

Dilaporkan, Menteri Luar, Datuk Seri 
Anifah Aman akan mengadakan perjum-
paan dengan kaunselor negara dan Suu 
Kyi secepat mungkin bagi menyuarakan 
kebimbangan Malaysia.

Misi Flotilla bantu Rohingya 
SHAH ALAM - Majlis Perundingan Pertu-
buhan Islam Malaysia (MAPIM) bersama 28 
badan bukan kerajaan (NGO) antarabang-
sa sedia menghantar misi flotilla atau ban-
tuan kemanusiaan kepada masyarakat Ro-
hingya di Myanmar yang sedang ditindas.

Presiden MAPIM, Mohd Azmi Abd Hamid 
berkata, misi Flotilla ke Myanmar bersama 
NGO dari 20 negara itu dijangka berlayar, 
pada 10 Januari depan dan disertai kira-kira 
50 sukarelawan terdiri daripada pegawai 
perubatan juga aktivis kemanusiaan.

“MAPIM sedang berusaha mengumpul 
dana bagi tujuan murni ini dan dianggar-
kan kami memerlukan sekurang-kurang-

nya RM1 juta untuk menyewa kapal juga 
membeli makanan serta keperluan lain.

“Dianggarkan kami memerlukan tiga 
kapal yang penuh dengan makanan dan 
barangan keperluan bagi tujuan ini,” ka-
tanya lapor BERNAMA.

Azmi berkata, misi flotilla itu antara 
10 pelan tindakan dan Deklarasi Shah 
Alam yang dipersetujui dalam mesyuarat 
berkenaan.

Sementara itu, beliau berkata, Deklarasi 
Shah Alam menggariskan 11 perkara anta-
ranya menyeru semua umat Islam seluruh 
dunia bersatu melindungi nyawa dan har-
ta benda masyarakat Rohingya.

MAJLIS BANDARAYA PETALING JAYA
Serta Seluruh Warga Petaling Jaya

Raja dan rakyat berpisah tiada

Restu Tuanku payung kejayaan
OLEH AFEEQA AFEERA

Kerajaan Negeri berikrar memper-
tahankan institusi Raja Berperlem-
bagaan. Selagi ada bulan dan ma-
tahari, begitulah kesetiaan rakyat 

kepada raja dan negara kekal abadi.
"Institusi Raja Melayu bagaikan sauh, 

agar bahtera bangsa tidak dihanyutkan 
taufan dan badai."

Demikian bait pembuka bicara Dato' 
Menteri Besar, Dato' Seri Mohamed Azmin 
Ali ketika membentangkan Belanjawan 
Selangor 2017 di Dewan Negeri Selangor 
(DNS), pada 30 Oktober lalu.

Ayat bukan sebarang ayat, kata bu-
kan sebarang kata. Setiap butir 
bicara dituturkan penuh mak-
na dan iltizam menjunjung 
titah DYMM Sultan Sela-
ngor, Sultan Sharafuddin 
Idris Shah supaya Sela- 
ngor terus maju di pe-
ringkat serantau.

Nakhoda kemudi 
kapal

Di dalam sebuah kapal, ke-
palanya adalah nakhoda yang ber-
tanggungjawab membawa kapal ber-
layar dari satu pelabuhan ke pelabuhan 
lain dengan selamat.

Begitu juga di dalam sesebuah pentad-
biran. Dato' Menteri Besar bertindak se-
bagai pengemudi atau nakhoda yang me-
mimpin anak kapal terdiri daripada Exco 
juga penjawat awam untuk memenuhi 
misi dan visi ditetapkan.

Namun, pencapaian menjadi tidak ber-
erti jika tiada 'restu' daripada DYMM Sultan 
Selangor. 

Jika kapal perlukan sauh untuk berlayar, 
begitu juga pentadbiran Kerajaan Nege-
ri yang memerlukan perkenan baginda 
dalam setiap tindakan diambil.

Memetik titah DYMM Sultan Selangor 
ketika pembukaan persidangan penggal 
keempat DNS ke-13, baginda menaruh 
keyakinan bahawa negeri yang ditera-

"

ANTARA PROGRAM 
PENDIDIKAN DITAWARKAN

l	 Selangor Business School 
	 (RM5 juta) 
l	 Program Tajaan Yuran Percuma 
	 bagi tahun asas di UNISEL 
	 (RM44 juta)
l	 Program Peduli Siswa 
	 (RM10 juta) 
l	 Mission School dan SMJK 
	 (RM1 juta) 
l	 Tuisyen Atas Talian (RM5 juta)
l	 PROGRESS (RM5 juta)

jui pasukan Dato' 
Menteri Besar dapat 

mengekalkan keyakin-
an pelabur asing untuk 

melabur dan mengembang-
kan pelaburan mereka.

Buktinya, kedudukan kewangan negeri 
berada pada tahap lebihan RM351.38 juta, 
manakala kutipan hasil mencecah 96.9 
peratus.

Lebih membanggakan, rizab negeri 
berada pada tahap terbaik iaitu RM3.62 
bilion dan mendapat pujian dalam Lapor-
an Ketua Audit Negara, baru-baru ini. 

Kejayaan itu bukan helah untuk me-
ngambil sikap selesa, sebaliknya diguna-
kan bagi membangun bangsa dan me-
makmur negeri, sekali gus menjunjung 
tinggi hasrat Tuanku Sultan.

Inisiatif peduli rakyat

Ketidaktentuan ekonomi dan kece-
laruan kepimpinan menjadikan rakyat se-

makin tertekan juga terhimpit di sebalik 
peningkatan kos sara hidup yang semakin 
ketara.

Maka, di sini timbul persoalan adakah 
relevan istilah 'rakyat didahulukan, penca-
paian diutamakan' yang diagungkan Kera-
jaan Persekutuan?

Sudah tentu tidak. Jika diperhalusi, kon-
teks ayat itu lebih menjurus kepada 'biar 
rakyat susah dulu', manakala 'pencapai-
an diutamakan' hanya simbolik. Mungkin 
sekadar penyedap bicara. 

Mujur Selangor dibarisi pemimpin 
bijaksana yang mementingkan inisiatif 
mesra rakyat supaya mereka boleh me-
ngubah taraf hidup juga meningkatkan 
pendapatan.

Justeru, skim mikrokredit HIJRAH diper-
kenalkan untuk mengupayakan mereka 
yang memerlukan modal perniagaan awal 
menjalankan perniagaan secara kecil-ke-
cil-an dengan bantuan Kerajaan Negeri.

Sehingga suku ketiga tahun ini, 28,231 
peserta menerima manfaat dengan pem-
biayaan RM144.8 juta dan dijangka akan 
terus meningkat kepada 56,000 peserta 
menjelang 2018. 

Apalah ertinya jika pendapatan sudah 
stabil, namun peluang untuk memiliki 
rumah masih belum terlaksana ekoran 
harga pasaran yang terlalu tinggi.

Bagaimanapun, pendemokrasian mi-
likan rumah yang menjadi dasar Kerajaan 
Negeri hari ini berupaya mengurangkan 
kesenjangan pendapatan dalam kalangan 
rakyat. 

Lalu diperkenalkan Rumah Selangorku 
yang menawarkan harga antara RM42,000 
hingga RM250,000 untuk dimiliki rakyat 
berpendapatan rendah dan sederhana.

Sasaran awal cuma 15,000 unit untuk 
ditawarkan, namun jumlah itu mening-
kat kepada 22,494 unit ekoran mendapat 
permintaan ramai.

Tidak hanya itu, perkhidmatan Bas 
Smart Selangor turut diperhebatkan ke 
seluruh daerah untuk menggalakkan 

penggunaan pengangkutan awam secara 
efisien.

Titah Sultan Sharafuddin: "Pelaksanaan 
semua inisiatif yang memudahkan rakyat 
ini sememangnya menepati seruan supa-
ya berlaku adil dan berbuat ihsan.

"Prinsip keadilan dalam pengagihan 
ini amat penting supaya kekayaan negeri 
dapat dinikmati sekalian rakyat beta dan 
tidak berlegar dalam kalangan golongan 
tertentu sahaja."

Kesimpulan

"Beta mendoakan semangat ini men-
jadi semakin kental agar negeri dan raky-
at beta terus maju, aman dan makmur 
sebagai sebuah negeri gemilang yang 
mendapat keampunan daripada Allah 
Subhanahu Wata'ala," titah Sultan Selan-
gor.

 Sesungguhnya, raja dan rakyat ber-
pisah tiada. Institusi Raja Berperlem-
bagaan adalah payung kestabilan dan ke-
makmuran Selangor untuk kekal sebagai 
negeri maju yang peduli rakyat. 

AFEEQA AFEERA adalah Penolong 
Pengarang SelangorKini

Pastikan rakyat selesa dan selamat

Pantau kemudahan 
taman rekreasi
OLEH LIZAWATI MADFA

SUBANG JAYA - Majlis Perbandaran 
Subang Jaya (MPSJ) digesa untuk sen-
tiasa memantau kemudahan yang dise-
diakan di kawasan riadah dan rekreasi.

Ahli Dewan Negeri (ADN) Subang 
Jaya, Hannah Yeoh berkata, ia terma-
suk audit berkala terhadap peralatan 
permainan dan ‘outdoor gym’ bagi 
menjamin tahap keselamatannnya.

Katanya, kerja penyelenggaraan 
juga perlu bagi memastikan segala ke-
mudahan itu selamat untuk digunakan 
terutama kanak-kanak.

“Kebanyakan padang di Subang 
Jaya sudah dilengkapi dengan ‘out-
door gym’, jadi kerja pemantauan dan 
penyelenggaraan ini perlu dilakukan 
secara kerap.

“Seperti di Laman Sukan USJ 1 
dilengkapi kemudahan tandas awam, 
maka diharap kebersihan dapat diberi-
kan lebih perhatian untuk keselesaan 
orang ramai,” katanya.

Di Subang Jaya, ‘outdoor gym’ bo-
leh didapati antaranya di padang USJ4, 
USJ5, USJ11, USJ12, SS14, SS15 dan 
SS19.

Pada masa sama, Hannah juga 
menggesa Polis Diraja Malaysia (PDRM) 
menjalankan pemeriksaan di kawasan 
padang bagi memantau aktiviti minu-
man beralkohol.

“Sebelum ini, kita dapat lihat tin 
‘beer’ sahaja tetapi kini didapati ter-

dapat botol ‘hard liquor’ juga diting-
galkan.

“Kita tidak mahu aktiviti yang dilaku-
kan secara terbuka ini mengundang 
bahaya kepada orang awam. Botol pe-
cah ditinggalkan boleh mencederakan 
orang awam,” katanya.

Kenal pasti 
tindakan kaji 
isu banjir
SHAH ALAM - Kerajaan Negeri diminta 
segera memantau kejadian banjir kilat yang 
sering berlaku antara November hingga Di-
sember setiap tahun kerana menjejaskan 
penduduk terutama golongan petani.

Ahli Dewan Negeri (ADN) Semenyih, Da-
tuk Johan Abd Aziz berkata, kajian lebih teliti 
perlu dilaksanakan berkenaan masalah ter-
babit bagi mengatasi serta mengenal pasti 
tindakan segera yang boleh dilakukan bagi 
membantu rakyat yang terjejas.

"Ketua kampung serta Jawatankuasa Kese-
lamatan dan Kemajuan Kampung juga harus 
berperanan menjadi orang tengah menyam-
paikan masalah terbabit kepada Kerajaan 
Negeri supaya ia segera diatasi.

"Setakat ini, saya belum nampak sebarang 
tindakan dilakukan mereka yang bertang-
gungjawab dan diharap masalah ini akan 
segera diatasi," katanya ketika diminta me-
ngulas kejadian banjir kilat yang berlaku di 
pekan Beranang dan Kampung Sesapan Batu 
Rembau di Semenyih, baru-baru ini.

Katanya, beliau sudah mengambil inisiatif 
sendiri dengan menghubungi Jabatan Peng-
airan dan Saliran bagi meninjau aduan pen-
duduk berkenaan masalah banjir kilat itu un-
tuk tindakan selanjutnya.

"Saya juga berkemungkinan akan mem-
bawa isu ini ke sidang Dewan Negeri Sela- 
ngor (DNS), pada tahun hadapan supaya 
langkah sepatutnya diambil Kerajaan Negeri 
dan agensi berkaitan," katanya.

Rujuk institusi kewangan

Semak 
keupayaan 
kontraktor
OLEH NORHAYATI UMOR

SEPANG - Semakan penyata ke-
wangan kontraktor dirujuk kepa-
da institusi kewangan mulai 2017 
bagi memastikan keupayaan 
mereka melaksanakan tugas di 
kawasan pentadbiran Majlis Per-
bandaran Sepang (MPSepang).

Yang Dipertuanya, Dato’ Puasa 
Md Taib berkata, langkah itu bagi 
mengatasi kelemahan beberapa 
kontraktor sebelum ini yang ga-
gal melaksanakan tugas walau-
pun tender diberikan.

“Kita mahu penyata kewangan 
mereka dirujuk kepada bank bagi 
memastikan keupayaan kontrak-
tor ini. Mereka menerima tugas 
tetapi gagal melaksanakannya 
ekoran modal tidak mencukupi,” 
katanya dalam mesyuarat bula-
nan, di sini, pada 29 November 
lalu.

Puasa berkata, analisis pe-

nilaian semasa turut diambil kira 
dan cabutan undi untuk memil-
ih kontraktor sentiasa dilakukan 
bagi memastikan pemilihan yang 
baik dari semasa ke semasa.

“Diharap pendekatan ini 
mampu memastikan sistem kita 
lebih terbuka dan terkawal,” ka-
tanya.

Selain itu, Puasa mengingat- 
kan kakitangan MPSepang su-
paya meningkatkan tahap inte-
griti perkhimatan awam masing-
masing.

“Kesungguhan organisasi 
menuntut semua lapisan kaki-
tangan untuk berubah bukan 
terletak pada kerajaan semata-
mata.

“Hakikatnya, tahap kesedar-
an kakitangan kerajaan terha-
dap integriti dan semangat anti 
rasuah jelas meningkat, namun 
masih banyak ruang boleh di-
perbaiki,” katanya.

Lapor jika dapur premis makanan kotor
SETIA ALAM - Orang ramai di-
nasihatkan menggunakan hak 
mereka membuat aduan jika 
mendapati pengendali restoran 
gagal mematuhi peraturan ke-
bersihan.

Pengarah Jabatan Kesihatan 
Persekitaran Majlis Bandaraya 
Shah Alam (MBSA), Dr Roslan 
Fadzil berkata, aduan orang ra-
mai sentiasa digalakkan bagi 
memudahkan pihaknya men-
jalankan pemeriksaan.

“Pelanggan sebenarnya ber-
hak membuat aduan dengan 
melihat keadaan dapur premis 
makanan untuk melihat tahap 
kebersihan penyediaannya.

“Pelanggan disaran mengam-
bil gambar premis dikunjungi jika 

didapati tidak bersih dan hantar 
kepada kami tidak kira melalui 
facebook atau sistem aduan. Kita 
akan terus membuat pemerik-
saan dalam kadar segera,” ka-
tanya selepas Majlis Perasmian 
Penutup Seminar Penggredan 
Premis Makanan 2016 di Dewan 
Banquet Setia Alam, di sini, pada 
30 November lalu.

Roslan berkata, menjadi tang-
gungjawab individu memastikan 
restoran atau gerai dikunjungi 
dalam keadaan bersih dan sela-
mat.

“Ini untuk mengelakkan ke-
jadian keracunan makanan se-
perti di bazaar Ramadan kerana 
boleh menjejaskan gerai lain.

“Pemilik premis makanan 

juga perlu ada sikap tanggung-
jawab sensitif dengan kesihatan 
pelanggan bukan mengutama-
kan keuntungan semata-mata,” 
katanya.

Mengikut statistik sehingga 
Oktober lalu, sebanyak 2,570 pre-
mis makanan berdaftar dengan 
MBSA dan 731 premis daripada-
nya digredkan mengikut sistem 
pemantauan premis makanan 
yang dinilai Jabatan Kesihatan 
Persekitaran MBSA.

Sebanyak 412 premis makan-
an diketegorikan gred A, 261 
(gred B), 44 (gred C) dan 14 (gred 
D), malahan MBSA juga dalam 
usaha memastikan setiap premis 
seliaannya dinilai serta ditingkat-
kan tahap gred kebersihan.

OLEH NAEEM RAFFI

SHAH ALAM - Universiti Selangor 
(UNISEL) menandatangani Memo-
randum Persefahaman (MoU) ber-
sama Federation of Asian Biotech 
Association (FABA) dalam usaha 
memperkasakan bioteknologi di 
Selangor, pada 29 November lalu.

Pengarah Institut Bio-IT Sela-
ngor, Profesor (E) Dato’ Dr Abdul 
Latif Ibrahim berkata, MoU itu 
bertujuan membina hubungan 

erat di antara institut terbabit 
dengan FABA. 

“Ini juga adalah kerjasama di 
antara Malaysia dan Kerajaan 
Negeri Hyderabad, India dalam 
memperkasa bidang bioteknolo-
gi,” katanya.

UNISEL diwakili Naib Canse-
lornya, Profesor Dato’ Dr Moham-
mad Redzuan Othman, manakala 
FABA diwakili Profesor Dr Prakash 
Babu dari University of Hyder-
abad, India.

Turut berlangsung, majlis 
menandatangani Surat Hasrat 
(LOI) di antara UNISEL dengan 
King Abdullah University of Sci-
ence and Technology, Arab Saudi 
(KAUST).

LOI disempurnakan Profesor 
Redzuan, sementara KAUST di-
wakili Dr John Archer.

“Ini adalah permulaan kerjasa-
ma antara UNISEL dan KAUST bagi 
projek penyelidikan micro-algae,” 
katanya.

Jalin kerjasama

UNISEL-FABA 
perkasa bioteknologi

SHAH ALAM - Konvensyen Seko-
lah-Sekolah Agama Menengah 
Tahfiz Aliran Sains (SAMTAS) pe-
ringkat kebangsaan kali keenam 
meluluskan lima resolusi bagi 
mendokong usaha dalam pem-
bentukan pelajar di masa hada-
pan.

Lima resolusi itu dibacakan 
Ketua Sektor Pengurusan Pendi-
dikan Bahagian Pendidikan Islam 
Jabatan Agama Islam Selangor 
(JAIS), Mohd Jaafar Komari di Ho-
tel Blue Wave, pada 29 November 
lalu.

Mohd Jaafar berkata, SAMTAS 
semakin mendapat perhatian 
tinggi dalam kalangan masyara-
kat ekoran menyedari peranan 
guru dan murid seiring cabaran 

sosialisasi.
"Antara resolusi yang diper-

setujui adalah membangunkan 
‘Modul Pembangunan Sosialisasi’ 
kepada warga sekolah sebagai 
pelengkap pembinaan menjadi 
guru dan murid serta mewujud-
kan suasana (Bo'ah Solehah) yang 
mampu merangsang budaya in-
teraksi juga komunikasi harmoni.

"Resolusi itu turut membabit-
kan pemantapan 'standard' men-
jadi murid berasaskan ilmu dan 
adab untuk disumbangkan ke-
pada masyarakat, menyediakan 
peluang kepada murid untuk ber-
sosialisasi melalui beberapa akti-
vit serta menerapkan nilai holistik 
dalam menghadapi cabaran glo-
balisasi," katanya.

Konvensyen SAMTAS 
lulus lima resolusi

SHAH ALAM - Cadangan menteri su-
paya Majlis Amanah Rakyat (MARA) 
menubuhkan Maktab Rendah Sains 
Mara (MRSM) berbayar bagi memenuhi 
permintaan ibu bapa berpendapatan 
tinggi disifatkan tidak berasas. 

Ahli Parlimen Lembah Pantai, Nurul 
Izzah Anwar berkata, kerajaan sepa-
tutnya menumpukan perhatian untuk 
mewujudkan pendekatan mesra Kema-
hiran Berfikir Aras Tinggi (KBAT) bagi 
meningkatkan prestasi murid.

Katanya, evaluasi murid perlu diuta-
makan demi memastikan kerajaan ti-
dak anti juga mengabaikan kualiti pen-
didikan di negara ini.

"Peningkatan jumlah pelajar yang 
gagal hampir keseluruhan mata pela-
jaran dalam Ujian Penilaian Sekolah 
Rendah (UPSR) adalah sesuatu yang 
membimbangkan dan perlu diberi per-
hatian segera.

"Secara dasar, perubahan sistem dan 
format baharu pastinya memberi kesan 
kepada proses transisi daripada pelajar 
sekolah rendah ke sekolah menengah, 
namun ia bukan alasan untuk kera-
jaan semberono meluluskan cadangan 
yang mengkomoditi pendidikan," ka-
tanya dalam kenyataan.

Nurul Izzah berkata, murid sewa-
jarnya diberikan ruang juga peluang 
untuk menyambung pelajaran ke pe-
ringkat menengah dengan keterujaan 
dan tidak dibebankan dengan dapatan 

Jangan gadai pendidikan

Nurul Izzah

keputusan UPSR.
Katanya, kerajaan boleh mencon-

tohi kejayaan pendidikan di luar ne-
gara termasuk aplikasi EDK-The Swiss 
Education System yang menunjukkan 
tiga tahun pertama pelajar dalam fasa 
menengah difokuskan untuk 'perfor-
mance-based group' dan bukan ber-
dasarkan pendapatan ibu bapa. 

"Justeru, saya yakin dan percaya 
dalam keghairahan perwakilan UMNO 
menjadi ‘satu-satunya’ penyelamat me-
layu edan ini, usahlah kiranya dasar 
serta pelaksanaan kerajaan yang di-
mangsakan.

"Anak dan guru sudah jemu dengan 
permainan perubahan menteri yang 
memberi impak negatif kepada pelan 
pendidikan Malaysia," katanya.

Agama

OLEH ERMIZI MUHAMAD

AMPANG - Remaja perlu memanfaat-
kan kemajuan teknologi dan penggu-
naan internet secara berhemah tanpa 
membatasi prinsip moral dan kesucian 
dalam agama.

Exco Agama Islam, Adat Melayu, 
Pembangunan Desa dan Kampung 
Tradisi, Dato’ Dr Ahmad Yunus Hairi 
berkata, kerana golongan itu mudah 
terleka dengan kecanggihan teknologi 
yang akhirnya mendorong berlakunya 
penyakit sosial.

“Perubahan akan terus berlaku de-
ngan kecanggihan teknologi maklu-
mat dan internet tanpa bantasan ke-
tika ini. Apa yang perlu disedari dan 
dihindari adalah kesan negatif daripa-
da teknologi maklumat yang terhasil di 
internet serta sumber media.

“Oleh itu, penapisan perlu ber-
mula dalam diri dan fikiran seseorang 
individu tanpa bergantung kepada 
penapisan badan berwajib,” katanya 
menerusi kenyataan dibacakan Ahli 
Dewan Negeri Dusun Tua, Razaly Has-
san pada Majlis Perasmian Penutupan 
Program Daurah Remaja Islam 3T di 

Manfaat kemajuan secara berhemah

Teknologi didik remaja 
‘patuh’ agama

Masjid Bukit Indah, Ampang, di sini, 
pada 1 Disember lalu.

Yunus berkata, semua pihak perlu 
menggembleng tenaga bagi memas-
tikan remaja tidak terpengaruh de-
ngan anasir luar yang menyebabkan 
masalah sosial sukar ditangani secara 
konsisten.

Kadar peningkatan krisis akhlak dan 
moral golongan remaja di negara ini 
semakin menggerunkan apabila statis-
tik menunjukkan jumlah kes jenayah 
membabitkan pesalah juvana mening-

kat 111 peratus dalam tempoh seta-
hun.

Berdasarkan statistik dikeluarkan 
Polis Diraja Malaysia (PDRM), 7,816 
kes dicatatkan pada 2013 berban- 
ding 3,700 kes, pada 2012 membabit-
kan peningkatan 4,116 kes.

Malahan, angka kegiatan jenayah 
berat golongan remaja yang tamat 
persekolahan pula mencatatkan pe-
ningkatan ketara sehingga 137 peratus 
kepada 2,011 kes berbanding 849 kes, 
pada 2012.

SHAH ALAM - Usahawan yang men-
jalankan perniagaan kecil dan 
sederhana (SME) digalakkan 
menunaikan zakat perniagaan 
sempena Kempen Taksir & Tu-
nai Zakat Niaga, sehingga 31 
Disember ini.

Ketua Jabatan Perniagaan Lem-
baga Zakat Selangor (LZS), Nazrul 
Izwan Bisnan berkata, ia meliputi 
pemilik syarikat kecil, peniaga pasar tani, 
pasar malam, usahawan dalam talian juga 
penjual goreng pisang.

Katanya, peniaga yang terlibat perlu 
membayar zakat perniagaan RM50,000 ke 
bawah.

“Kita dapati golongan ini kurang mema-
hami konsep zakat perniagaan meman- 
dangkan umum beranggapan taksir pernia-
gaan melalui untung rugi syarikat. Namun, 
mereka tidak sedar bahawa taksir zakat 
perniagaan sebenarnya dikira berdasarkan 
harta yang tinggal kepada syarikat.

“Harta yang tinggal dan tolakan yang 
dibenarkan, maka nilai bersih itu baru dikira 
zakat perniagaan yang perlu dibayar,” ka-
tanya.

Pada masa sama, Nazrul berkata, LZS juga 
giat menjalankan ‘Ops Lapangan’ di kawasan 
tumpuan perniagaan bagi meningkatkan 
kesedaran berkenaan zakat perniagaan.

“Kita akan bertemu sendiri dengan pe-
milik untuk menerangkan berkenaan zakat 

Tunaikan zakat perniagaan 
demi keberkatan

perniagaan selain mengedarkan risalah ke-
pada orang ramai.

“Bengkel zakat perniagaan juga akan di-
adakan dengan peniaga diajar untuk men-
taksir zakat mereka,” katanya.

Pembayaran zakat perniagaan boleh 
dibuat di semua 28 cawangan LZS atau 
berurusan secara terus dengan ejen kuti-
pan sah lantikan LZS.

Bayaran secara dalam talian pula bo-
leh dibuat di www.zakatselangor.com.my/
zakatniaga atau hubungi talian 'hotline' 
LZS 1-300-88-4343 untuk sebarang perta-
nyaan.

Harta yang 
tinggal dan 
tolakan yang 
dibenarkan, 
maka nilai 

bersih itu baru 
dikira zakat 

perniagaan yang 
perlu dibayar

NAZRUL IZWAN
Ketua Jabatan 
Perniagaan LZS

WAKTU SOLAT SELANGOR
9 - 16 Disember 2016

9 - 16 Rabiulawal 1438H
Gombak, Hulu Selangor, Rawang,  Hulu Langat, Sepang, Petaling, Shah Alam

Imsak	 Subuh 	 Syuru'	 Zuhur 	 Asar 	    Maghrib	 Isyak

 Sabak Bernam, Kuala Selangor, Klang, Kuala Langat

Imsak	  Subuh 	   Syuru'	 Zuhur 	 Asar 	    Maghrib	  Isyak

09 Jumaat	 5.37	 5:47	 7.07	 1:08	 4:31	 7:05	 8:19
10 Sabtu	 5.37	 5:47	 7.07	 1:09	 4:31	 7:05	 8:20
11 Ahad	 5.38	 5:48	 7.08	 1:09	 432	 7:06	 8:20
12 Isnin	 5.38	 5:48	 7.08	 1:10	 4:32	 7:06	 8:21
13 Selasa	 5.39	 5:49	 7.09	 1:10	 4:33	 7:06	 8:21
14 Rabu	 5.39	 5:49	 7.09	 1:11	 4:33	 7:07	 8:22
15 Khamis	 5.39	 5:49	 7.10	 1:11	 4:34	 7:07	 8:22
16 Jumaat	 5.40	 5:50	 7.10	 1:12	 4:34	 7:08	 8:23

09 Jumaat	 5.39	 5:49	 7:11	 1:10	 4:33	 7:07	 8:21
10 Sabtu	 5.39	 5:49	 7:12	 1:11	 4:33	 7:07	 8:22
11 Ahad	 5.40	 5:50	 7:12	 1:11	 4:34	 7:07	 8:22
12 Isnin	 5.40	 5:50	 7:13	 1:12	 4:34	 7:08	 8:23
13 Selasa	 5.41	 5:51	 7:13	 1:12	 4:35	 7:08	 8:23
14 Rabu	 5.41	 5:51	 7:14	 1:13	 4:35	 7:09	 8:24
15 Khamis	 5.41	 5:51	 7:14	 1:13	 4:36	 7:09	 8:24
16 Jumaat	 5.42	 5:52	 7:15	 1:14	 4:36	 7:10	 8:25

OLEH AFIX REDZUAN

SHAH ALAM - Pihak berkuasa 
tempatan (PBT) perlu memberi 
tumpuan keselamatan terha-
dap anggota wanita yang ber-
tugas secara berkumpulan bagi 
mengelakkan kejadian tidak di-
ingini berlaku.

Exco Kesihatan, Kebajikan, Hal 
Ehwal Wanita dan Keluarga, Dr 
Daroyah Alwi berkata, faktor itu 
perlu diambil kira ekoran insiden 
penguat kuasa wanita dikasari, 
baru-baru ini.

“Saya mengucapkan tahniah 
kepada ketiga-tiga penguat kua-
sa Majlis Bandaraya Shah Alam 

SHAH ALAM - Pertubuhan Keba-
jikan dan Amal Wanita Selangor 
(PEKAWANIS) berazam untuk te-
rus memasyarakatkan al-Quran, 
terutama golongan wanita di 
negeri ini.

Pengerusinya, Datin Seri 
Shamshida Taharin berkata, has-
rat berkenaan mula diterjemah 
menerusi penganjuran Majlis 
Tadabbur dan Khatam al-Quran 
sejak Januari 2015.

Katanya, program itu semakin 
mendapat tempat dalam kala-
ngan wanita di Selangor apabila 

penyertaannya kini mencecah 
300 peserta.

“Melalui pembacaan al-Quran, 
kita bukan sahaja dapat menjaga 
hubungan dengan Allah, malah-
an mampu menyemai silaturra-
him sesama kita.

“Di sini, kita mula bertemu, 
saling mengenali dan menya-
yangi kerana Allah,” katanya ke-
tika Majlis Tadabbur dan Khatam 
al-Quran kali ke-18 di kediaman 
rasmi Dato’ Menteri Besar, di sini, 
pada 30 November lalu.

Selesai sesi bacaan, beliau 

yang juga isteri Dato’ Menteri Be-
sar menyempurnakan majlis de- 
ngan perkongsian ilmu berke-
naan hikmah mempelajari mak-
na setiap ayat al-Quran.

“Marilah bersama-sama kita 
membaca dan memahami apa-
kah makna di sebalik setiap ba-
caan supaya kita faham dan 
mampu mengamalkannya.

“Jika kita faham dan ambil se-
bagai panduan hidup, saya per-
caya kita semua akan menjalani 
hidup dengan lebih tenang dan 
bahagia,” katanya.

GOMBAK - Dua keluarga mangsa keba-
karan di Kampung Gombak Indah, Batu 
Caves menerima bantuan barangan 
keperluan dan kewangan daripada DUN 
Gombak Setia, pada 29 November lalu.

Nasib keluarga itu mendapat perha-
tian Ahli Dewan Negeri (ADN) Gombak 
Setia, Hasbullah Mohd Ridzwan yang 
menziarahi mereka bersama Lembaga 
Zakat Selangor (LZS) cawangan Sela-
yang dan Pejabat Daerah Gombak.

Pada masa sama, Hasbullah turut me-
rakamkan simpati atas kejadian terbabit 
dan berharap mangsa bersabar terha-
dap ujian yang menimpa mereka.

“Bantuan ini disalurkan bagi meri-
ngankan beban selepas kediaman me-
reka hangus dalam satu kejadian keba-
karan, pada 28 November lalu,” katanya.

Sementara itu, mangsa, Anis Anifa 

Jaafar, 46, berkata, kebakaran itu meng-
akibatkan rumahnya hangus 90 peratus 
selain turut memusnahkan rumah sewa 
miliknya yang terletak bersebelahan.

Beliau yang bekerja sendiri tidak sem-
pat menyelamatkan dokumen penting 
dan barangan rumah kerana hanya me-
nyedari kejadian itu sekitar jam 4 pagi 
ketika api sudah marak.

“Saya bersama tujuh ahli keluarga dan 
jiran seramai lima orang kini tinggal se-
helai sepinggang.

“Bomba dari Jabatan Bomba Sela-
yang tiba jam 4.30 pagi ketika api se-
dang marak dan penduduk kampung 
juga turut membantu memadamkan ke-
bakaran.

“Setakat ini, jumlah kerugian dan pun-
ca kebakaran masih lagi dalam siasat- 
an,” katanya.

PEKAWANIS azam memasyarakatkan al-Quran

Elak kejadian tidak diingini 

Penguat kuasa perlu bergerak seiring

(MBSA) yang begitu berani, te-
nang dan tidak melakukan tindak 
balas.

“Kita mencadangkan supaya 
satu pasukan perlu ada ang-

gota penguat kuasa lelaki bagi 
mengelakkan kejadian tidak di-
ingini,” katanya.

Beliau berkata demikian ke-
tika Majlis Ramah Mesra Bersama 

Anggota Penguat Kuasa Wanita 
MBSA, di sini, bagi meraikan tiga 
penguatkuasa yang berhadapan 
detik sukar ketika bertugas, pada 
24 November lalu.

Daroyah mewakili Kerajaan 
Negeri menyatakan solidariti ke-
pada Nurul Ain Isa, Nor Ana Johan 
dan Norsaezah Suhairi ekoran ke-
jadian yang berlaku di Bukit Rah-
man Putra, Sungai Buloh.

Pada masa sama, beliau tu-
rut menasihatkan rakyat Sela- 
ngor supaya meletakkan kende-
raan di kawasan sepatutnya bagi 
mengelak dikenakan kompaun.

Terdahulu, video berkenaan 
sepasang suami isteri mengha-

lang penguat kuasa MBSA men-
jalankan tugas menjadi viral di 
laman sosial hingga membang-
kitkan kemarahan netizen.

Pasangan suami isteri itu, Lor 
Ka Hoo, 35, dan Tan Sit Fun, 30, 
mengaku bersalah di hadapan 
Majistret, P Sarulatha dan didak-
wa mengikut Seksyen 353 Kanun 
Keseksaan kerana menggunakan 
kekerasan jenayah bagi mena-
kutkan penjawat awam men-
jalankan kewajipan yang sah di 
sisi undang-undang.

Pasangan berkenaan turut 
diperintah membayar denda 
RM3,000 seorang kepada ter-
tuduh.

Mangsa kebakaran terima bantuan

PUSAT PERDAGANGAN KLIA
Kedai Pejabat 3 & 4 Tingkat
Tel No: 019 - 771 9238 / 019 - 771 8279



23SelangorKini 9 - 16 Disember 2016

Pertanian

OLEH NORHAYATI UMOR

SERDANG - Gagasan Smart Selangor dija-
dikan tema rumah atau pavilion negeri itu 
di Pameran Antarabangsa Pertanian, Hor-
tikultur dan Agro Pelancongan Malaysia 
(MAHA 2016).

Berkonsepkan elemen Smart Selangor 
Agro Edible Landskap, orang ramai berpe-
luang melihat serta mempelajari konsep 
pertanian bandar atau urban agriculture 
yang diketengahkan.

Berbeza dengan 13 negeri lain, Pavi- 
lion Selangor menampilkan penggu-
naan teknologi moden daripada taya-
ngan video, ternakan, mahupun tanam-
an selaras hasrat Dato’ Menteri Besar, 
Dato’ Seri Mohamed Azmin Ali yang 
mahu menjadikan Selangor sebagai 
‘Smart State’ juga Smart City.

Pegawai Penyelaras Pavilion Selangor, 
Faizah Munirah Johar berkata, pihaknya 
menekankan elemen tanaman bandar su-
paya memberi inspirasi kepada penduduk 
bercucuk tanam atau menternak secara 
moden dan tidak bergantung kepada bi-
dang tanah yang besar.

“Urban agriculture adalah satu cara 
melaksanakan sistem pertanian di ban-
dar (urban farming) yang semakin diper-
katakan.

“Kaedah ini sangat penting sebagai ke- 
sedaran berkenaan peranannya, pada masa 

depan,” katanya kepada SelangorKini.
Selain itu, Faizah berkata, pihaknya tu-

rut membawa masuk aqua scape bagi 
menarik lebih ramai pengunjung melihat 
landskap hidupan dalam akuarium.

“Akuarium ini dihias dengan landskap 
yang menarik untuk pengunjung melihat 
dan dijadikan inspirasi di kediaman serta 
pejabat,” katanya.

Antara tarikan lain di Pavilion Selangor 
adalah tiga jenis kambing iaitu boer, sae-
nan dan dorper dibawa masuk secara le-
bih dekat dan pengunjung boleh ber ‘sel-
fie’ dengan ternakan itu.

Pada masa sama, pelbagai demon-
strasi diadakan antaranya masakan dan 
cendawan DIY serta lebih 100 tanaman 
herba juga ternakan perikanan untuk dili-
hat pengunjung.

Seramai 14 usahawan produk Industri 
Asas Tani (IAT) turut dipamerkan di pavi-
lion itu, malahan makanan ‘Nasi Ambeng’ 
turut diperkenalkan.

Faizah berkata, lebih 2,000 pengunjung 
menghadiri pameran terbabit sejak dimu-
lakan, pada 3 Disember lalu.

Selain pameran pelbagai agensi anta-
ranya Jabatan Pertanian, Jabatan Veteri-
nar, Perbadanan Kemajuan Pertanian Se-
langor, Mardi dan Fama, Pavilion Selangor 
juga mempromosi pembukaan Selangor 
Fruit Valley (SFV) yang akan dibuka kepada 
orang ramai, pada 24 Disember ini.

SEKINCHAN - Serangan Hawar Daun 
Bakteria (BLB) mengakibatkan hasil 
sawah padi seluas 3,700 hektar di Sabak 
Bernam musnah dengan kerugian ham-
pir RM5 juta.

Exco Infrastruktur, Kemudahan 
Awam dan Industri Asas Tani, Zaidy Ab-
dul Talib berkata, Sekinchan mengalami 
serangan BLB paling teruk pada musim 
kedua tahun ini selepas serangan tera-
khir, pada 2013.

“Kalau dahulu, satu hektar boleh 
mendapatkan hasil hampir 10 tan tetapi 
sekarang di bawah lima tan.

“Kiraan kasar di kawasan Sekinchan de-
ngan kerugian dianggarkan RM5 juta,” ka-
tanya ketika meninjau keadaan padi di Blok 
Sawah Jalan Parit Lima bersama Ahli Dewan 
Negeri (ADN) Sekinchan, Ng Suee Lim.

Zaidy berkata, setakat ini tiada kawa-
lan ampuh mampu menghalang sera-
ngan BLB yang boleh dibawa manusia, 

peralatan dan angin.
Bagaimanapun, katanya, masalah itu 

akan dibentangkan pada Mesyuarat Exco 
dan Majlis Tindakan Ekonomi Selangor 
(MTES), minggu ini.

Mengulas perkara sama, Suee Lim ber-
kata, beliau sudah menulis surat kepada 
Menteri Pertanian dan Industri Asas Tani, 
Datuk Seri Ahmad Shabery Cheek supaya 
tindakan lanjut diambil.

“Bantuan segera perlu diberikan ke-
pada petani yang mengalami kerugian 
selain terpaksa menanggung hutang 
di saat tertekan dengan kos sara hidup 
tinggi,” katanya.

Sementara itu, petani, Lim Mau Soon, 
43, yang sudah mengusahakan tanaman 
padi sejak sekian lama berharap kerajaan 
dapat menghulurkan bantuan juga sum-
bangan bagi meringankan beban mereka 
memulakan musim tanaman baru, pada 
tahun hadapan.

MAHA 2016

Rumah Selangor jadi tarikan

Serangan BLB: �,��� 
hektar sawah terjejas



23

Diterbitkan oleh Kerajaan Negeri Selangor Darul Ehsan
Dicetak oleh NAJ Press Resources (M) Sdn. Bhd., Lot 19, Jalan Lada Hitam 16/12, 40200 Seksyen 16, Shah Alam, Selangor Darul Ehsan.  Tel : 03-5519 6373  Faks : 03-5512 7985 

OLEH NAEEM RAFFI

SHAH ALAM - Kerajaan Negeri menerusi 
Jawatankuasa Tetap Pembangunan Genera-
si Muda mengambil inisiatif menganjurkan 
Larian Menjunjung Kasih Gen-S sempena 
Hari Keputeraan DYMM Sultan Selangor, Sul-
tan Sharafuddin Idris Shah.

Pengarah Eksekutif Majlis Sukan Negeri 
Selangor (MSNS), Mohd Zubir Idrus berkata, 
acara larian itu berlangsung serentak de- 
ngan Karnival Menjunjung Kasih Gen-S 
2016, pada 10 Disember ini.

 “Penganjuran dua program ini memberi 
peluang kepada generasi muda Selangor 
menonjolkan bakat dengan aktiviti trend 
terkini, di samping menghidupkan rasa ka-
sih dan peduli generasi muda kepada insti-
tusi Kesultanan Selangor,” katanya dalam ke-
nyataan.

Bertempat di Dataran Kemerdekaan 
Shah Alam, karnival itu dijadualkan ber-
mula seawal jam  6.30 pagi dan berakhir 
5 petang dengan pelepasan acara utama 
Larian Menjunjung Kasih Gen-S yang akan 
disempurnakan DYTM Raja Muda Sela-
ngor, Tengku Amir Shah Ibni Sultan Shara-
fuddin Shah. 

Larian Menjunjung Kasih Gen-S

Rai keputeraan
Sultan Selangor

Larian membabitkan kategori (A) Lelaki 
Terbuka, kategori (B) Wanita Terbuka, kate-
gori (C) Remaja Lelaki Terbuka (18 tahun ke 
bawah) dan kategori (D) Remaja Wanita Ter-
buka (18 tahun ke bawah) dengan masing-
masing, pada jarak tujuh kilometer.

Terdapat dua pilihan yuran penyertaan 
bagi semua ketegori la-rian iaitu RM25 (ke-
meja-T + Medal) atau RM15 (kemeja-T).

Zubir berkata, peserta boleh berbuat 
demikian secara dalam talian di laman se-

Program itu 
menghidupkan rasa
kasih dan peduli
generasi muda 
kepada institusi 
Kesultanan 
Selangor

MOHD ZUBIR
Pengarah Eksekutif MSNS

Lahir bakat cemerlang sepak takraw
HULU LANGAT - Trio Impian Perang-
sang Selangor 2016 yang memburu 
bakat sepak takraw di negeri ini kem-
bali dengan saringan kedua di De-
wan Orang Ramai Sungai Sekamat, 
Hulu Langat, pada 12 dan 13 Novem-
ber lalu.

Program tajaan Kumpulan Pe-rang-
sang Selangor Berhad dengan 
kerjasama Gajah Emas 
Industries Sdn Bhd 
itu membabitkan 
40 peserta de-
ngan penyerta-
an belia seawal 
usia 10 tahun.

B e r m u l a 
dengan sari-
ngan kemahir-
an, peserta di-
kendalikan Ketua 
Jurulatih daerah Hulu 
Langat yang juga Setiausaha 
Agung Kelab Sepak Takraw Hulu 
Langat (KRISTAL), Norsyahriman Arif.

 Gelanggang Dewan Orang Ra-
mai Sungai Sekamat dipilih seba-
gai gelanggang tumpuan untuk 

meneruskan program itu selama 
enam bulan bagi mempersiapkan 
pasukan, pada kejohanan akan 
datang.

Program seterusnya adalah perla-
wanan persahabatan antara daerah 
Hulu Langat menentang Petaling 
yang akan berlangsung pertengah-

an Disember ini.
Program terba-
bit akan dite-

ruskan ke tu-
juh daerah 
lain bagi 
m e m b a -
wa semu-
la nama 

S e l a n g o r 
s e b a g a i 

negeri yang 
memiliki seja-

rah hebat di arena 
sepak takraw tempatan.

Orang ramai yang ingin 
mendapatkan maklumat program 
boleh melayari laman sesawang 
www.bolarotan.com atau Facebook: 
Masyarakat Bolarotan.

sawang www.myraceonline.com bagi uru-
san pendaftaran.

Sementara itu, Karnival Gen-S Menjun-
jung Kasih 2016 pula akan menganjurkan 
enam acara yang menawarkan hadiah wang 

tunai keseluruhan hampir RM30,000.
Ia membabitkan acara Selangor Strong-

est Man 2016, Mr Badan Cantik Gen-S, Bina 
Badan (Men-Muscle), King Of Bench Press, 
Arm Wresling dan Street Workout.

Rumah Selangor jadi tarikan




